
REPUBLIKA E SHQIPËRISË

KOMISIONI QENDROR I ZGJEDHJEVE


V E N D I M

PËR VENDOSJEN E SANKSIONIT ADMINISTRATIV PËR BARAZINË GJINORE NË LISTAT SHUMEMËRORE TË KANDIDATËVE PËR ZGJEDHJET PËR KUVENDIN TË DATËS 25.06.2017
Komisioni Qendror i Zgjedhjeve në mbledhjen e datës 05.10.2017, me pjesëmarrjen e:

Klement         ZGURI -

Kryetar

Denar 

BIBA -

          Zv/Kryetar

Bledar

SKËNDERI-

Anëtar

Edlira

JORGAQI-

Anëtare

Gëzim

VELESHNJA-

Anëtar

Vera

SHTJEFNI-

Anëtare

Shqyrtoi çështjen me:

OBJEKT:
Vendosjen e sanksionit administrativ për barazinë gjinore në listat shumemërore të kandidatëve për zgjedhjet për Kuvendin të datës 25.06.2017.
BAZË LIGJORE:
Neni  neni  23, pika 1, germa “a”, neni 67, pika 6 dhe 7, neni 175, pika 1 dhe 3, i ligjit nr. 10019, datë 29.12.2008 “Kodi Zgjedhor i Republikës së Shqipërisë”,   i ndryshuar.
Komisioni Qendror i Zgjedhjeve pasi shqyrtoi dokumentacionin e paraqitur si dhe dëgjoi diskutimet e përfaqësuesve të partive politike, 

V Ë R E N:

Komisioni Qendror i Zgjedhjeve me vendimin nr. 338, datë 30.05.2017 “Për miratimin e listave shumemërore të Partisë Demokratike për zgjedhjet për Kuvendin të datës 25.06.2017”, miratoi listën shumemërore të kandidatëve për deputet të Partisë Demokratike, për zgjedhjet për Kuvendin e Shqipërisë të datë 25.06.2017.

KQZ, për shkak të afatit të kufizuar verifikoi vetëm disa kritere të parashikuara nga neni 67 i Kodit Zgjedhor, dhe konkretisht kriterin e parashikuar nga pika 4 dhe 5 i këtij neni. 
Referuar nenit 67, pika 6 të Kodit Zgjedhor, 30% e listës dhe një në tre emrat e parë të saj duhet ti përkasë secilës gjini. 
Nga verifikimi i listave shumemërore, KQZ konstatoi se në listat e kandidatëve për zonën zgjedhore qarku Berat, qarku Elbasan, qarku Fier, qarku Kukës, nuk ka një në tre emrat e parë dhe 30% të listës shumemërore nga secila gjini, për zonën zgjedhore qarku Dibër, qarku Durrës, qarku Korçë, qarku Lezhë, qarku Shkodër, qarku Tiranë, qarku Vlorë, nuk ka 30% të listës shumemërore nga secila gjini dhe për Zonën zgjedhore qarku Gjirokastër nuk ka një në  tre emrat e parë të listës shumemërore nga secila gjini. 
Në këto kushte lista shumemërore e kandidatëve të Partisë Demokratike në 12 zonat zgjedhore nuk plotëson kriterin e parashikuar në nenin 67, pika 6, kriterin e gjinisë.

Referuar nenit 175, pika 1 të Kodit Zgjedhor, mospërmbushja nga ana e subjektit zgjedhor e detyrimeve të parashikuara në pikën 6 të nenit 67 të Kodit Zgjedhor, në lidhje me përbërjen e listës, dënohet nga KQZ me gjobë në masën 1.000.000 lekë si dhe sanksion plotësues.

PËR KËTO ARSYE:
Komisioni Qendror i Zgjedhjeve mbështetur në nenin 23, pika 1, germa a neni 67, pika 6 dhe 7, neni 175, pika 1 dhe 3, të Ligjit nr.10019, datë 29.12.2008 “Kodi Zgjedhor i Republikës së Shqipërisë”, i ndryshuar, 

V E N D O S I:
1- Të vendos ndaj Partisë Demokratike, sanksionin administrativ në masën 12.000.000 lekë, për mospërmbushjen e detyrimit të parashikuar në nenin 67, pika 6 të Kodit Zgjedhor të ndryshuar, për zonën zgjedhore qarku Berat, qarku Dibër, qarku Durrës, qarku Elbasan, qarku Fier, qarku Gjirokastër, qarku Korçë, qarku Kukës, qarku Lezhë, qarku Shkodër, qarku Tiranë dhe qarku Vlorë. 

2- Ky vendim hyn ne fuqi menjëherë.
3- Kundër këtij vendimi mund të bëhet ankim në Kolegjin Zgjedhor pranë Gjykatës së Apelit Tiranë, brenda 30 ditëve nga shpallja e tij.

